
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми? 
- Според член 32 став 2 од Уставот на Република Македонија секој вработен има право на соодветна заработувачка. Во член 107 од Законот за работните односи ("Службен весник на Република Македонија" бр.158/2010), е утврдено дека платата на работникот за работа со полно работно време не може да биде пониска од минималната плата утврдена според закон и колективен договор.  Досега во Република Македонија не беше донесен Закон за минимална плата, односно минималната плата не беше утврдена со закон. Владата на Република Македонија и социјалните партнери, водеа преговори за утврдување на минималната плата во Република Македонија. Во рамките на овие преговори е договорено да се подготви посебен закон за минимална плата. Владата на Република Македонија на Седумнаесеттата седница, одржана на 30.9.2011, разгледувајќи ја Информацијата за утврдување на минимална плата донесе заклучок со кој се задолжува Министерството за труд и социјална политика да подготви и најдоцна до крајот на октомври 2011 година до Владата на Република Македонија да достави Предлог – Закон за минимална плата. На 1.10.2011 година на седница на Економско социјалниот совет беше договорен износот на минималната плата.

Наведените причини ја наметнаа потребата од донесување на овој закон.
2. Кои се можните решенија (опции)? Кои регулаторни или нерегулаторни мерки би можеле да се разгледаат?
- Со донесување на овој закон, ќе се обезбеди право на минимална плата за сите работници во Република Македонија, за работа со полно работно време, со нормален учинок, која работодавачот е должен да му ја исплати на работникот. 
Кои се засегнатите страни кои ќе бидат вклучени во процесот на проценка на влијанието на регулативата?
- Министерство за труд и социјална политика; 
-Министерството за екомонија;
- Министерството за  финансии;

-Претставници на репрезентативни синдикати во Република Македонија  и 
-Претставници на репрезентативни  организации на  работодавачи на Република Македонија. 
Б. Планирање на потребната работа за проценка на влијанието на регулативата
1. Кои информации и податоци се веќе достапни? 
Сите информации околу потребата за подготовка на Законот се достапни и истите се поврзани со одредбите од Закон за минимална плата . 

2. Кои дополнителни информации и податоци треба да се соберат? 
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
Во процесот на спроведување на проценката на влијанието, покрај Министерството за труд и социјална политика, ќе се вклучат  и претставници од министерството за екомонија, министерството за  финансии, претставници на репрезентативни синдикати во Република Македонија и претставници на репрезентативни организации на  работодавачи на Република Македонија. 
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)
В. Временска рамка
1. Кога ќе започнат активностите за проценка на влијанијата на регулативата?

јануари 2012 година
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?
Во рамките на изготвувањето на законот не беа вклучени надворешни консултанти, меѓутоа беа користeни компаративни искуства од повеќе држави, како што се: 

  Романија, Естонија, Латвија, Полска, Словенија, Франција, Ирска, Бугарија, Хрватска и други .
3. Кога предлог законот и проценката на влијанието на регулативата ќе бидат поднесени до Генералниот секретаријат?

- октомври  2011
Г. Ресурси
1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ?
- За спроведување на проценката на влијанието на  Законот ќе се користат постојните човечки ресурси на  министерството за труд и социјална  политика, претставници од министерството за екомонија, министерството за  финансии, претставници на репрезентативни синдикати во Република Македонија и претставници на репрезентативни организации на  работодавачи на Република Македонија. 

